
  Исәпләү культурасы укучыларда математика укытуның барлык этапларында да формалаштырыла.Ә нигезе башлангыч классларда һәм 5-6 классларда салына. Укучы 9 нчы классны тәмамлаганда саннар белән гамәлләрне  аңлап, тиз һәм хатасыз эшли өйрәнергә тиеш. Исәпләү күнекмәләре түбән булган очракта математиканың күп бүлекләрен, геометриядән практик эшләрне6 мәйдан, күләм табу, физикаһәм химиядән хисаплау мәсьәләләре чишкәндә кыенлыкка очрый.
Укучыны фән белән кызыксындырудагы төп шарт- аларда танып – белү омтылышы уяту. Һәр дәреснең төп максаты – дәрестә  балаларда эшкә уңай  мөнәсәбәт булдырырга тырышу . Дәрес башында тәкъдим ителгән иҗади биремнәр аларның игътибарын җәлеп итә. Балаларның үз көчләренә ышанычын арттыра, иҗади эшчәнлеккә омтылышын көчәйтә. Мин гадәттә, дәресләремне телдән исәпләүләр белән башлыйм. Математика дәресләрендә телдән исәпләүгә зур игътибар бирелә. Телдән исәпләүләр үтәсе яңа теманы аңлатуга әзерлек, алдарак үткән темаларны искә төшерү, белемнәрне системалаштыру өчен бик кулай. Чагыштырмача зур булмаган саннар белән күнегүләр эшләгәндә, укучы санның составын ачык күзаллый, арифметик гамәл компонентлары арасындагы бәйләнешне аңлап тиз үзләштерә.Телдән исәпләүләр баланың  фикерләү сәләтен, зирәклеген, игътибарын һәм хәтерен үстерергә ярдәм итә. Шуңа күрә мондый күнегүләрне контроль эшләрдән кала һәр дәрестә үткәрәм.
    Телдән исәпләү күнекмәләре төрле биремнәрне үтәгәндә формалаша. Дәресләрдә түбәндәге төр биремнәрне үтәү отышлы дип уйлыйм.
   1. Аңлатманың кыйммәтен исәпләү .Мисаллар телдән әйтелеп.( 125 һәм 8 нең тапкырчгышы, 72 һәм 0,01 нең өлеше ) яки тактада язылган булырга мөмкин ( 37*183-37*83) . Мондый күнегүләр исәпләү күнекмәләрен ныгытырга, арифметик гамәл компонентларын үзләштерергә ярдәм итә.
   2. Математик аңлатмаларны чагыштыру <, >, = тамгаларын кую. Чагыштыру өчен саннар, аңлатмалар, исемле саннар тәкъдим ителә. Мәсәлән, 12000735 * 120000315, 12 т45 кг * 135 ц . Мондый типтагы биремнәр сигнал карточкалар кулланып тормышка ашырыла.
  3. Мәсьәләләр чишү. Телдән исәпләү өчен һәм бераз катлаулы мәсьәләләр  бирелергә мөмкин. Укучылар математик табышмаклар, әкият геройларын кертеп   төзелгән мәсьәләләрне  кызыксынып чишә ( “Сабантуй” газетасында басылган Мөстәкыймовларның олимпиадалары мәсьәләләрен куллану отышлы) .

    Гадәттә, телдән исәпләүләр дәрес башында оештырыла ( контроль эш булмаганда). Балаларның психологик үзенчәлекләрен истә тотып, биремнәрне тактада да язарга, телдән укырга да мөмкин. Кайбер балаларда күреп хәтердә калдыру сәләте үскән, алар санлы аңлатмаларны ишетеп истә калдыра алмый. Өйрәнелә торган исәпләү алымын укучылар әле тиешле дәрәҗәдә үзләштермәгән булсалар, биремнәрне тактага язу ( яки карточкага язу) кирәк.

 Телдән исәпләү өчен аерым карточкалар әзерләү дәрес вакытын нәтиҗәле файдаланырга, белемнәрне дифференцияле тикшерергә мөмкинлек бирә . Карточкаларны мисаллардан яки мисал һәм мәсьәләләрдән төзергә мөмкин. Биремнәрне таблица, чылбырлы мисаллар, магик квадратлар рәвешендә язарга була . 5, 6 классларда телдән исәпләү өчен бирелгән биремнәрне класста чылбыр тәртибендә эшләтү  уңайлы. 
    1 нче бирем. а)2, 4, 8, 32, 256, ...

                         б) 1, 4, 9, 16, 25,...  
                      в) 0, 3, 8, 15, 24,...
Телдән исәпләү балаларны ялыктырмыйча, мавыктыргыч итеп уен  рәвешендә оештырылырга тиеш.
   5 нче классларда “Кушу, алу үзлекләре”  темасын өйрәнгәндә түбәндәге уен элементлары файдаланам. 

  “Күмәк исәпләү” уены

  Класс рәтләр санынча командаларга бүленә. Беренче партада утыручыга нинди дә булса сан язылган карточка бирелә, мәсәлән беренче рәткә - 120, икенче рәткә 140, өченче рәткә 160.Укытучы сигналы буенча һәр укучы схемада күрсәтелгән 1 гамәлне эшләп, җавапны күршесенә әйтә.  Эстафета формасында шартына карата уен дәвам итә.
 Бер укучы тулы мисалны эшләп бетерерә һәм контролер ролен үти.

   “Математик лабиринт”

 Класс өч командага бүленә һәм ярыш игълан ителә.

1. Өч капка аша 10 очко җыеп үтәргә! Кем күбрәк чишелеш таба?

(0+7+3; 1+5+4, 4+2+4, 1+7+2 )

2. Белмәмешнең серле тартмасы лабиринт уртасында калган.Укучылар серле тартманы 10 очко җыеп үткән беренче кеше генә таба ала.Ягез, әле, кем җитез?
3.  Балалар без серле утрау уртасында калдык. Утрау 3 койма белән әйләндереп алынган.Һәрберсендә 3 капка. Бу тозактан 3 капканыда ачып 10 очко җыя алганбалалар гына котыла ала.Кемнәр булдыра алыр икән?
     Телдән исәпләүләрдә балаларның игътибарын, күзәтүчәнлеген, иҗади күзаллавын, хәтерен, логик фикер йөртүен үстерерлек күнегүләр дә булырга тиеш дип уйлыйм. Укучыларда яңа сорауларга җавап табу, гамәли мәсьәләләрне мөстәкыйль чишү, инициатива һәм эшләргә теләк, җаваплылык хисе, кыенлыкларны җиңгәндә тырышлык тәрбияләү өчен мөмкинлекләр ача. 
    Балаларның акыл сәләтен үстерүне дә  даими алып бару нәтиҗә бирә. Укучыларның күзәтүчәнлеген, дөрес нәтиҗәләр ясавын, логик фикерләвен аерым күнегүләр системасы ярдәмендә һәр дәрестә камилләштерә барырга кирәк. Шулай эшләгәндә бала  теләсә нинди очракта да, әйтик, читенрәк мәсьәләләрне чишкәндә дә югалып калмый. Ул бирелгән шартларны дөрес аңларга, әһәмиятле өстәмә мәгънәләрне аерырга, мәсьәләләрне эшләгәндә - гомуми ысулны, ә төрле төрдәге биремнәрдә аермалы якларны күрергә, ягъни фикер йөртүнең югарырак дәрәҗәсенә күтәрелергә мөмкинлек бирә.
    Билгеле, барлык балалар да бертөрле нәтиҗәгә ирешә алмый. Шуның өчен дә бу төр биремнәрнең катлаулана баруы, мөстәкыйль рәвештә шул төр күнегүнең эшләп ныгытылуы, күпмедер вакыттан соң кабат шул типта эшләнүе, күләме буенча төрле булуы шарт.  Укытучы исә һәр балага үз фикерен әйтергә мөмкинлек бирергә, җавапларга игътибарлы булырга, эшләү ысулының берничә вариантын тикшереп карарга тиеш.
   Кече классларда куллану өчен Ф Г.Таймасовның “ Олимпиадные задачи”, “ Көнгерә “ уены мәсьәләләре, 5 класс, 6  класс өчен “Иду на урок математики” һәм  эшләү дәверендә җыелган  мәсьәләләрдән файдаланам.
    Телдән тиз һәм зирәк исәпләргә өйрәнгән бала дәрестәге мисал мәсьәләләрне вакытында төгәл эшли ала, иптәшләреннән артка                   калмый, ә бу көндәлек дәрес материалын үзләштереп китәргә мөмкинлек бирә.
    Фикеремне Солтанова Хәнүзәнең  “Мәгариф” журналында чыккан мәкаләсенән өзек белән бетерәсем килә. “ Безнең эшебезнең чын бәясе шундадыр, әгәр шәкертең син укыткан фәнне үзенең булачак һөнәренә беренче адымын ясауда “таяну токтасы” итеп алырга батырчылык иткән һәм уку йортына кергәндә куйган билгеңнең бәясен төшермәгән, синең ышанычыңны аклый алган икән, димәк, уйлануларың, тырышлыкларың юкка китмәгән. Бик күп еллар үткәч тә, очрап, укучың сиңа карата саклап калган хисләрен әйтә алса, димәк, синең эш алымнарың  дөрес, син күп йөрәкләрдә үзеңнең кечкенә өлешеңне биләп яшәвеңне дәвам итәсең. Безнең эшебезгә иң дөрес бәяне укучыларыбыз куя.”

